
«O coro é un milagre porque xente que non estudou fai musica preciosa»

QOurensanos en su rincon

Xabier Alvarez Iglesias

Mestre xubilado e fundador do Coro Universitario de Ourense

«O coro é un milagre porque xente que | ™

non estudou fai musica preciosa»

Aos 80 anos realizou una investigacion antropoléxica sobre as agrupaciéns corais

UXIA CARRERA
OURENSE / LA VOZ

Xabier Alvarez (OQurense, 1945)
viviu o coro desde todas as pers-
pectivas. Foi cantante, director e,
como a cabeza non lle para, fixo-
se investigador. E mestre xubi-
lado e tanto no profesional co-
ma no persoal a stia vida xirou
arredor da musica. Concreta-
mente sobre o canto coral. Fun-
dou numerosas agrupacions na
cidade de Ourense, impulsando
unha tradicién que contimia cre-
cendo. O seu maior proxecto foi
o Coro Universitario do Cam-
pus de Ourense (Cuco), que tivo
que deixar por motivos de satide
hai seis anos. «Sempre me con-
siderei mdis mestre que musi-
co», confesa. Por iso se douto-
rou en Psicopedagoxia. Hai uns
anos volveu 4 universidade para
cursar Antropoloxia, cun obxec-
tivo claro: realizar unha investi-
gacion sobre os coros afecciona-
dos. «E un regalo para os meus
cantores, que tanto me ensina-
ron», confesa sobre o libro No
corazén do coro.

Ainda que agora cumpriu o so-
no de vivir na aldea, entre natu-
reza, Xabier é da avenida da Ha-
bana e alumno do Seminario. Ali
comezou a desenvolver as stas
habilidades musicais. Estudou
Maxisterio e comezou a exercer
na escola unitaria de Quins, en
Melon, antes incluso de que a
musica fose unha materia regra-
da. «Alf a mifia afeccién pasou
a ser a pedagoxia e as correntes
mais modernas do século XX»,
lembra. De feito, incluso foi mes-
tre no Centro de Formacién do
Profesorado de Ourense. Xabier
enfocouse na educacién musical
dende que se oficializou nos co-
lexios. Tamén en horario féra de
aula: «Centro por onde pasei, ia
formando algunha agrupacion

Xabier fixose investigador antropoldxico aos 75 anos e publicou «No corazén do coro». ALEJANDRO CAMBA

musicaly. Primeiro foron instru-
mentais pero enseguida se cen-
trou nas corais. Foi o seu cami-
1o creativo para o que aprovei-
tou a liberdade de ser profesor
de musica. «Eu digo que son in-
ventor de coros», ri. Ademais das
formacions nas escolas, foi sub-
director do Orfedn, creou o pri-
meiro grupo infantil municipal
de Ourense ou a Capela Madriga-
lista. Ainda que o seu maior pro-
xecto chegou unha vez xubilado.
Ao finalizar a vida de mestre,
fixo a carreira de Psicopedago-
xia, na que se doutorou. «Sen-
tin que facia falta un coro na uni-
versidade», conta sobre o nace-
mento do Cuco. Vinte anos des-
pois, o grupo segue cantando e
cada vez madis vivo. Ainda que
Xabier xa non estd. Deixou a di-
reccidn na pandemia, pero a sia
vocacion de mestre levouno ata
a UNED. «Non queria nin podia*

sair da casa, asi que nin que a in-
ventaran para min», lembra. Sen-
tia que a pegada dos coros na sua
persoa se merecia algo de volta.
Matriculouse en Antropoloxia
con 75 anos coa unica meta de
facer unha investigacién sobre
estas agrupacions.

O resultado ¢ No corazén do
coro, que presentou coincidin-
do co seu 80 aniversario. Explo-
rou a vida cotid do Cuco, ainda
que as conclusions poden apli-
carse a todos os grupos afeccio-
nados. A investigacion consistiu,
por unha parte, en realizar entre-
vistas etnograficas cos cantores,
sobre como viven a rutina dos en-
saios. Por outra parte, Xabier vol-
veu ao coro como cantor durante
tres meses. «Foi impactante, un
descubrimento», confesa. Des-
te estudo, o ourensin concluiu
que a caracteristica mais espe-
cial dos coros é que a misica se

manifesta como algo natural. «E
o milagre de que xente que non
estudou, pode facer misica pre-
ciosa», explica. A voz como ins-
trumento base non necesita for-
macion profesional para usarse.
«E moi democraticor, apunta.
Por outra banda, neste tipo de
grupos hai unidade e pluralida-
de a0 mesmo tempo. Ainda que
son varias e diferentes voces, o
son é un. «O empaste musical é
a razon de ser dun coro, non se
trata s6 dun grupo de xente que
canta. E algo mais especial», acla-
ra. Asi, cada formacion logra ter
unha voz propia e unica. No li-
bro de Xabier calquera cantante
de coro pode identificarse coas
vivencias da sia paix6n. Ese era
o regalo que queria facer o ou-
rensan. Unha vez feito, tras cur-
sar tres anos de Antropoloxia, di
que rematard a carreira pero xa
por puro ocio.

Quen é. Xabier Alvarez
Iglesias € un ourensan
nacido no 1945.

Ocupacién. Foi mestre

de muisica e director de
diferentes coros durante

40 anos. Fundou a primeira
agrupacion infantil
municipal de Qurense, a
Capela Madrigalista —xunto
a outros companeiros—

ou o Coro Universitario do
Campus de Ourense (Cuco).

0 seu espazo. O Edificio de
Ferro, onde ensaiou co Cuco
como director durante 15
anos.

«Necesito volver a
cantar e asi pecho
o circulo da
mifia vida»

A primeira certeza coa que Xa-
bier Alvarez se topou ao facer a
sta investigacion foi decatarse da
importancia que a musica ten na
sta vida. «Redescubriu a granin-
fluencia que ten na mifia persoa,
sobre todo a voz, o canto coral»,
relata. Esta presente nos primei-
ros recordos da sta infancia, co
que soaba na casa, naradio e no
inicio do colexio. No seminario
xa estivo nunha rondalla e des-
pois vifieron os coros. Ai descu-
briuse como pedagogo e director:
«Eu traballei para dar sabedoria,
non cofiecementos; por telos non
es mellor persoa».

Por iso, cando tivo que deixar
a direccién do Cuco por saude,
foi «un pau moi grande». «Foi
traumatico, estaba moi implica-
do», lembra. O ourenséan estivo
un ano parado por una grave en-
fermidade que tamén afectou 4
stia voz. Superouna e leva me-
ses adestrando o seu corpo para
poder volver a cantar. Mentres,
fixo a siia investigaci6n e agora,
unha vez publicada, ten claro o
seguinte paso. «Necesito volver
a cantar, asi pecho o circulo da
mifia vida», confesa.

